
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ

1․ Անհրաժեշտությունը
Դաբաղ հիվանդության դեմ կանխարգելիչ (պատվաստումներ) միջոցառումներն ունեն ռազմավարական նշանակություն։ Դաբաղ հիվանդության վիրուսը համարվում է հատուկ վտանգավոր ախտածին, որը դասվում է խիստ վտանգավոր վարակիչ հպավարակային հիվանդությունների շարքում՝ A խումբ: 
 ՀՀ կառավարության 2006 թվականի օգոստոսի 30–ի «Կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը հաստատելու մասին» N 1081–Ն որոշմամբ (այսուհետ՝ Որոշում) հաստատված հավելվածի ցանկում դաբաղ հիվանդությունը հանդիսանում է և կարանտինային, և հատուկ վտանգավոր և պարտադիր ծանուցման ենթակա հիվանդություն։
[bookmark: _Hlk164101607]Հայաստանի Հանրապետությունը 12.12.1997 թվականից Կենդանիների առողջության համաշխարհային կազմակերպության (այսուհետ՝ ԿԱՀԿ) լիիրավ անդամ-երկիր է և «Անասնաբուժության մասին» ՀՀ օրենքի 19-րդ հոդվածի համաձայն՝ Հայաստանի Հանրապետությունում կենդանիների վարակիչ հիվանդությունները ենթակա են պարտադիր ծանուցման և գրանցման, որի միջազգային ծանուցումը կատարվում է ԿԱՀԿ պաշտոնական կայք էջում՝ սահմանած ընթացակարգով:
Հայաստանի Հանրապետությունը հանդիսանալով Անկախ պետությունների համագործակցության /ԱՊՀ/ անդամ երկիր, 30.05.2014 թվականին որոշմամբ սահմանված անասնաբուժության բնագավառում՝ «Դաբաղի դեմ պայքարի և կանխարգելման համատեղ համալիր միջոցոցառումների ծրագիր» համագործակցության ծրագրի շրջանակներում պարտավորվում է ապահովել կայուն անասնահամաճարակային իրավիճակ, կենդանական ծագման հումքի և մթերքի արտադրության, արտահանման և ներկրման համար բարենպաստ պայմաններ:

2․ Ընթացիկ իրավիճակը և խնդիրները
«Գյուղատնտեսական կենդանիների պատվաստում» պետական պատվերի ծրագրի շրջանակներում յուրաքանչյուր տարի իրականացվում է հակադաբաղային պատվաստանյութի (այսուհետ՝ Պատվաստանյութ) ձեռքբերում գնումների օրենսդրությամբ սահմանված կարգով։ 
Այս առումով հարկ է նշել, որ 2016 թվականի 1-ին կիսամյակում Պատվաստանյութի ձեռքբերման մրցույթին մասնակցել էր «Շոլկովսկի բիկոմբինատ» կազմակերպությունը, իսկ 2-րդ կիսամյակում՝ «Կենդանիների առողջության պահպանման դաշնային կենտրոն» հաստատությունը (այսուհետ՝ Հաստատություն), վերջինս մինչև 2021 թվականը մասնակցել է հայտարարված մրցույթին, ընդ որում միակն է եղել, ճանաչվել է հաղթող, և սահմանված ընթացակարգով ապահովել է պայմանագրի կատարումը։
2021-2024 թվականներին Պատվաստանյութի համար հայտարարված մրցույթներին միակ մասնակից է եղել «Ինովատոր» կազմակերպությունը (այսուհետ՝ Կազմակերպություն), որը հանդիսանում է Հաստատության ներկայացուցիչը։
Ներկայացվում է 2018-2024 թվականների ընթացքում ձեռքբերված Պատվաստանյութի՝ միավորի արժեքի գնաճն ըստ մատակարարների՝ 
1) 2018 թվականին Հաստատության կողմից մատակարարված  1 դոզայի արժեքը կազմել է 138 դրամ /1 մլ՝ 69 դրամ/,
2) 2019 թվականին Հաստատություն՝ 1 մլ՝ 70,5 դրամ,
3) 2020 թվականին Հաստատություն՝ 1 մլ՝ 71,25 դրամ,
4) 2021 թվականին Կազմակերպություն՝ 1 մլ՝ 96,8 դրամ,
5) 2022 թվականին Կազմակերպություն՝ 1 մլ՝ 111,3 դրամ,
6) 2023 թվականին Կազմակերպություն՝ 1 մլ՝ 111,3 դրամ, և մոնովալենտ Պատվաստանյութ՝ 41 դրամ,
7) 2024 թվականին Կազմակերպություն՝ 1 մլ՝ 320,5 դրամ։
Վերոգրյալից ակնհայտ է դառնում, որ 2021-2024 թթ ընկած ժամանակահատվածում տարբեր գնման ընթացակարգերով մատակարար է հանդես գալիս «Ինովատոր» կազմակերպությունը, և որ վերջինիս կողմից առաջարկվող գները գրեթե եռակի անգամ բարձրացվել է և 1 մլ արժեքը 96, 8 դրամից դարձել է 320, 5 դրամ: Այս համատեքստում հարկ է նշել, որ 2023 և 2024 թվականների համար անհրաժեշտություն է առաջացել բացի A Իրան 2005 և АG -VII, Օ Պան Ասիա-2, Ասիա 1, Sindh-08 տիպերից ձեռք բերել նաև SAT-2 տիպի առակայությամբ պատվաստանյութ։
Անդրադառնալով 2024 թվականի համար Պատվաստանյութի ձեռքբերմանը, նշեմ, որ ՀՀ կառավարության 2023 թվականի դեկտեմբերի 28-ի N 2323-Ն որոշման 1116-11001 Ծրագրի N 9.1 հավելվածի արդյունքային ցուցանիշներով հաստատված էր 1 500 000 հատ դաբաղի դեմ խոշոր և մանր եղջերավոր կենդանիների պատվաստում, որի իրականացման նպատակով, համաձայն N 10 հավելվածի հաստատված է 1 640 528 մլ հակադաբաղային պատվաստանյութի ձեռքբերում՝ 111.3 ՀՀ դրամ (ներառյալ ԱԱՀ) միավորի արժեքով, ընդամենը՝ 182 590, 8 հազ․ դրամ։ Էկոնոմիկայի նախարարության կողմից 2023 թվականի դեկտեմբերի 6–ին հայտարարված ՀՀ ԷՆ-ԷԱՃԱՊՁԲ-23-24/14 ծածկագրով մրցույթը չի կայացել, քանի որ A Իրան 2005 և АG -VII, Օ Պան Ասիա-2, Ասիա 1, Sindh-08, SAT-2 Eritrea տիպերի դեմ հակադաբաղային պատվաստանյութի գնման ընթացակարգով մասնակցության հայտ չէր ներկայացվել: 
Մինչդեռ, Ռուսաստանի Դաշնության «Կենդանիների առողջության պահպանման դաշնային կենտրոն» /ФГБУ ВНИИЗЖ/ հաստատությանը 2023 թվականի դեկտեմբերի 14–ին և 2024 թվականի մարտի 4–ին ներկայացրել էր իր գնային առաջարկները, որում նշված էր նաև, որ «Ինովատոր» կազմակերպությունընհանդիսանում է Հաստատության ապրանքի մատակարարողը։ Արդյուքում՝ Հաստատաության կողմից ներկայացված գնային առաջակը հիմք էր հանդիսացել ՀՀ կառավարության 2023 թվականի դեկտեմբերի 28-ի N 2323-Ն որոշման մեջ կատարել փոփոխություններ և լրացումներ։ Ինչպես նաև «Շոլկովսկի բիկոմբինատ» կազմակերպությունը 2024 թվականի մարտի 12–ի գրությամբ ներկայացված առաջարկությամբ նշված է, որ պահանջվող պատվաստանյութը կարող է պատրաստ լինել 2024 թվականի 2–րդ կիսամյակում՝ 1000 դոզան 147 000 ռուբլի, սակայն հայտարարված մրցույթներին չէր մասնակցել, այն դետքում երբ Նախարարությունը պաշտոնական գրությամբ ուղարկվել էր մրցույթին մասնակցելու առաջարկ։
Ուստի, 2024 թվականին, ելնելով տարածաշրջանում դաբաղ հիվանդության հարուցչի, մասնավորապես  SAT-2 տիպի շրջանառությամբ պայմանավորված, Պատվաստանյութի ժամանակին մատակարարման ապահովումը և Հայաստանի Հանրապետությունում պատվաստման գործընթացն ապահովելու հանգամանքի կարևոր նշանակությունը, արդեն իսկ վտանգի տակ էր դրվել հանրապետությունում կայուն անասնահամաճարակային իրավիճակի ապահովումը և հաշվի առնելով անհրաժեշտ պատվաստանյութի հրատապությունն ու կարևորությունը ժամանակին հանրապետությունում պատվաստումների կազմակերպման գործընթացում,  ՀՀ կառավարության 2024 թվականի ապրիլի 18-ի N 565-Ն որոշման կատարման շրջանակներում հայտարարված՝ «Գնումների մասին» օրենքի 15–րդ հոդվածի 6–րդ մասի համաձայն, իսկ երկրորդ կիսամյակի համար անհրաժեշտ դաբաղի պատվաստանյութը՝ գնումների մրցութային ընթացակարգով մրցույթների արդյուքում միակ մասնակիցն էր «Ինովատոր» կազմակերպությունը, զբաղեցնելով առաջին տեղը՝ առաջարկելով 1 մլ համար 320,5 դրամ։ 
Հայաստանի Հանրապետությունում կայուն անասնահամաճարակային իրավիճակ ապահովելու, ինչպես նաև պետական բյուջեի նկատմամբ տնտեսապես առավել շահավետ միջոցառումներ իրականացնելու նպատակով Էկոնոմիկայի նախարարությունը միջոցներ է ձեռնարկել Պատվաստանյութ արտադրող՝ ռուսական, եվրոպական, իրանական ընկերությունների հետ ուղիղ բանակցությունների, աշխատանքային հանդիպումների, գնային հարցումների ձևաչափով, ինչպես նաև տեսաձայնային կապի միջոցով:
Ձեռնարկված քայլերի արդյունքում․
· իրանական կողմը աշխատանքային քննարկման ընթացքում տեղեկացրել է, որ ՀՀ համար անհրաժեշտ շտամներով պատվաստանյութ չի արտադրում, 
· եվրոպական «ԲԻԱՅ» ընկերությունը 2025 թվականի համար չի կարող արտադրել պահանջվող խմբաքանակը և տեղեկացրել, որ Հայաստանյան պատվերը կդիտարկի հաջորդ տարի (պատասխան գրությունը կցվում է),
· ռուսական «Շոլկովսկի բիկոմբինատ» կազմակերպությունն առաջարկել է բարձր գնային առաջարկ՝ 1 մլ 330.75 համար ՀՀ դրամ ներառյալ առաքումը (ԱԱՀ ներառված չէ), ինչպես նաև «Շոլկովի բիոկոմբինատը» գրությամբ տեղեկացրել է, որ չի կարող մատակարարել 2025 թ հունվար ամսին։ Միաժամանակ հայտնում եմ, որ ռուսական արտադրողների հետ բացի գրություններից՝ աշխատանքային կարգով իրականացվել են բանակցություններ։
· Կազմակերպության կողմից առանց հարցման գնային առաջարկ է ներկայցվել է 1 մլ համար 176.9 ՀՀ դրամ,
· աննախադեպ գնային ցածր առաջարկություն է ներկայացվել «Մեգավետ» վրացական ընկերության կողմից՝ 1 մլ համար 99.7 ՀՀ դրամ /կցվում է/ (նշված ընկերությունը երբևէ չի մասնակցել պատվաստանյութի գնման համար հայտարարվող մրցույթի և մանրամասն տեղեկատվություն ստանալու նպատակով Նախարարությունը դիմել է ընկերությանը, ինչպես նաև դիվանագիտական ուղիներով անհրաժեշտ տեղեկատվությունը ստանալու համար),
· գնային առաջարկություն է ստացվել նաև «Կենդանիների առողջության պահպանման դաշնային կենտրոնից», որը բավականին մատչելի է քան «Ինովատոր» կազմակերպության 2024 թվականին մրցույթով առաջարկված գինը, 
· «Կենդանիների առողջության պահպանման դաշնային կենտրոնի» կողմից առաջարկվել է 1 մլ համար 143.63 դրամ /100 մլ՝ 50 դոզա/։ Վերջինիս կողմից Պատվաստանյութի ներմուծման ժամանակ կառաջանա ԱԱՀ-ի պարտավորություն, և 1 մլ արժեքը համապատասխանաբար կկազմի մոտ 172․4:
· 2025 թվականի համար 3 496 300 մլ Պատվաստանյութ ձեռք բերելու համար անհրաժեշտ ֆինանսական միջոցները կազմում են 602 608 283 ՀՀ դրամ /ներառյալ ԱԱՀ/, վերջինս չի ներառում Երևանի օդանավակայանից մինչև մատակարարման վայր տեղափոխելու ծախսերը։ Ապահովագրավճար՝ մոտ 3 000 000 ՀՀ դրամ, տեղափոխում՝ մոտ 40 000 ՀՀ դրամ, բանվորական ուժ՝ մոտ 45 000 ՀՀ դրամ գումարները ներառյալ պատվաստանյութի ձեռքբերման համար անհրաժեշտ գումարը կկազմի 605 693 283 ՀՀ դրամ /հաշվարկը կցվում է/: Արդյունքում ուղիղ արտադրողից ձեռքբերումն ապահովում է բարենպաստ գին, նախորդ տարիների համեմատ՝ միջնորդ կազմակերպություններից ձեռբերելու պայմաններից։
· «Ագրոտեղ Ունիվերսալ» սահմանափակ պատասխանատվության ընկերության (այսուհետ՝ Ընկերություն) գրությամբ դիմել է՝ կենդանիների դաբաղ հիվանդության նկատմամբ՝ բազմավալենտ, սորբինացված, կուլտուրալ, ակտիվազրկված պատվաստանյութ դաբաղի վիրուսի A Իրան 2005 և АG -VII, Օ Պան Ասիա-2, Ասիա 1, Sindh-08 և SAT-2 տիպերի դեմ պահանջվող պատվաստանյութի (այսուհետ՝ Պատվաստանյութ) գնառաջարկի վերաբերյալ (կցվում է)։ Նախարարությունը Ընկերությանը հարցում է արել (կցվում է), որին ի պատասխան Ընկերությունը համագործակցության վերաբերյալ պահանջվող հավաստող փաստաթղթեր չի ներկայացրել։
Ամփոփելով առկա տեղեկատվությունը  եզրահանգումն ենք, որ 2025թ. համար «Կենդանիների առողջության պահպանման դաշնային կենտրոն» ВНИИЖ -բիոկոմբինատը  հանդիսանալու է այն արտադրողը , որից  կարող է իրականացվել ՀՀ էկոնոմիկայի նախարարության կարիքների համար անհրաժեշտ պատաստավանյութի  ձեռքբերումը:

3․ Տվյալ բնագավառում իրականացվող քաղաքականությունը
Որոշման նախագծի ընդունումն իրականացվող քաղաքականության փոփոխություն չի նախատեսում:

4․ Կարգավորման նպատակը և բնույթը
Ելնելով վերոգրյալից ՀՀ էկոնմիկայի նախարարությունն առաջարկում է 2025 թվականի համար պետական բյուջեի 1116–11001 ծրագրի շրջանակներում «Գյուղատնտեսական կենդանիների պատվաստում ծրագրի» շրջանակներում նախատեսված անասնաբուժության մեջ կիրառվող հակադաբաղային պատվաստանյութերի ձեռքբերումն իրականացնել է ուղիղ արտադրողից՝ ՌԴ-ի «Կենդանիների առողջության պահպանման դաշնային կնտրոն» հաստատությունից։ 
Միաժամանակ նախագծի կարգավորման շրջանակներում առաջարկվում է ՀՀ էկոնոմիկայի նախարարությանը թույլատրել Պատվաստանյութը ձեռքբերել «Գնումների մասին» օրենքի 23-րդ 1-ին մասի 1-ին կետի համաձայն՝ մեկ անձից գնման ձևով:

5․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:

6․Կապը կառավարության ծրագրի և ռազմավարական ծրագրերի հետ
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը:

7․ Ակնկալվող արդյունքը
[bookmark: _Hlk169631650]Նախագծի ընդունման արդյունքում հանրապետության տարածքում կապահովի գյուղատնտեսական կենդանիների դաբաղ հիվանդության բռնկման և տարածման կանխումը, կստեղծվի հիվանդության նկատմամբ պատվաստված անասնագլխաքանակի կայուն վարակամերժության ֆոն, անասնաբուժասանիտարական տեսակետից բարձրորակ կենդանական ծագման մթերքի և հումքի արտադրության արտահանման և ներկրման բարենպաստ պայմաններ:
Միաժամանակ հարկ է նշել, որ սույն նախագծի ընդունման արդյուքում ակնկալվում է տնտեսապես առավել շահավետ միջոցառման իրականացում։
Նախագծի ընդունման արդյունքում միջազգային հարթակնեորւմ կներկայացվեն հանրապետությունում դաբաղ հիվանդության դեմ իրականացված միջոցառումների վերաբերյալ տեղեկատվության տրամադրումը, ինչպես նաև կապահովի միջազգային թափանցիկ համագործակցությունը և պարտավորությունների կատարումը։
